
U sklopu regionalnog IMPULS projekta 6. oktobra 2015. godine u Prištini, Republika Kosovo, održan je
cjelodnevni seminar u okviru WP6 komponente. Federalnu upravu za geodetske i imovinsko-pravne
poslove predstavljao je Nikola Cvjetković, stručni saradnik za informatiku i komunikacije Sektora za
geoinformatiku. Gospodin Ivan Topić, savjetnik ministra, predstavljao je Federalno ministarstvo
prostornog uređenja kao jednu od zainteresiranih strana u aktivnostima izgradnje infrastrukture prostornih
podataka FBiH. Potrebno znanje i iskustvo učesnicima događaja prezentirali su švedski stručnjaci
Christina Wasstrom, Katrin Falk i Anders Ryden, kao i Tomislav Ciceli, voditelj NIPP odjela Državne
geodetske uprave Republike Hrvatske.



Cilj seminara bio je predstaviti važnost i koristi efikasne infrastrukture prostornih podataka
zainteresiranim stranama (institucijama) koje nisu direktno uključene u IMPULS projekt, kao i potaknuti
njihov jači angažman u aktivnostima izgradnje IPP-a zemalja regiona iz kojih dolaze. U tu svrhu
učesnicima seminara je predstavljeno dosad učinjeno kroz IMPULS projekt, a također su im objašnjeni i
ključni elementi infrastrukture prostornih podataka, kao što su metapodaci, servisi i geoportali, objašnjeni
su koncepti efikasnog dijeljenja podataka, kao i koncepti harmonizacije podataka. Sve izrečeno također je
potkrijepljeno primjerima iz  Kraljevine Švedske i Republike Hrvatske od strane prisutnih stručnjaka.  

